Schlagartisch is mer 100

Kaum dass die Eltern glucklich worn do duts en Schlaach, mer is geborn
Friedlich liegt mer do unn pennt. Die ganz Verwandschaft kimmt gerennt

Mer wird bebobbelt unn bewunnert: Stramm is des Kind, des wird mol 100 1

Laafe lernt mer dann unn schwatze. Kann mers, muf? mer still sich setze
Im Kinnergarde, in de Schul hockt mer brav dann uff em Stuhl
Die Tortur geschieht fast taglich. Manchmal isses unertraglich

Doch wie im Wind die Joahrn vergehn. Es dut en Schlaach -unn meris 10 !

Weiter schieppt mer mied de Ranze. Lernt rechne, schreiwe, radfahrn, danze
Die goanz Woch schafft mer immerzu. Nur am Sunndach hott mer Ruh

Rausgeputzt denkt mer, jetzt danz ich - Do duts en Schlaach -unn mer is 20 !

Kaum dass die Lieb is angeleiert wird gekisst, verlobt, geheiert
Ohne recht zu wisse wie sitzt was Kloanes uffem Knie.
Um die Sipp erndhrn zu kenne muf® mer uff die Arbeit renne

Munter hippt mer wie en Zeisig - Do duts en Schlaach -unn mer is 30 !

Weiter rennt und rast die Zeit. Mitm Erfolg kimmt aa de Neid

Hot mer ebbes, is mer wer schiel3t selbst die Verwandtschaft quer
Jeder denkt, dem geht's viel besser dem soi Hausje des is greelRer
Dem soi Kinner die studiertn Unn indem mer am sinniern

Sieht nur annern ihrns gewerzig Do duts en Schlaach -un mer is 40 !




Ach die Halbzeit is jetzt do - Registriert mer -, unn is froh
40 des is doch kaa Alter- freelich hippt mer wie en Falter
hackt im Gaade, gieBt unn meht. Herr Jesses wie die Zeit vergeht

Fast lautlos Johr um Johr verduft sich - Do duts en Schlaach -un mer es 50 |

Tickt net schneller jetzt die Uhr? mancher doktert, muf in Kur

Ob in de Fern ob im Kabuff- jedem zahlt soi Leid er uff

Jedem macht er alles her kaaner is so krank wie er

Am wohlste fiehlt er sich im Bett Ach, woann er nur sei Rente hatt.

Flugs aus em Staab die Zeit jetzt mecht sich- do duts en Schlaach -unn mer is 601

Die Baa wern langsam schwer unn schlapper

Die Hoorn wern lichter -Zah wern knapper

Die Haut is merklich am verwelke Die Dokter hawwe fest zu melke

De Kreislauf macht net mehr recht mit. Haspel esse soll mer nit
Schweinefleisch wehr ugesund- viele Leit wern viel zu rund

Von weje Zeit im IwwerfluB Jed Wocheend geht's ab mit'm Bus

Bei Angler-, Hinkel-, StroRefeste kann mer sich de Wampe maste
Torte, Pommes, Schnitzel grofe. De Zucker steigt ins Uferlose

Die Uhr sie tickt unn tickt unn tickt -obwohl es Rheuma reif3t unn zwickt

ahlt sich mancher widder jung denkt an Sex unn Seitensprung

Vs
,Eéeht los, hebt ab, verhippt sich

Do duts en Schlaach -unn mer is 70!




Siebzig, Jesses rast die Zeit ab in Richtung Ewigkeit

Noch stillt mer soi Fernwehdiinkel GieRt un hackelt, fittert Hinkel
Schlabbert 6fter mol om Woi - nickt beim Fernsehn meistens oi

Selbst die Machos wern jetzt kranklich Mancher fromm unn gar bedenklich
Hinner am héngt lahm die Sippe -ofter kriegrt mer Krampf un Grippe

In der Hoffnung, ach des macht sich- do duts en Schlaach -unn meris 80 |

80 Johr, sis net ze fasse freilich achzig wern is Klasse

ofters mull mer sich jetzt setze. Stille fange an zu schwétze

Wer gern laut unn viel geredd- der wird weiser, lieb unn nett

schlurft enaus zum Frischluf schnappe am liebst laaft er jetzt in Schlappe
e bissje Arbeit macht noch SpaR dreimol taglich kehrt mer Gass

kumme ab unn zu die Enkel motzt mer, stellt se in de Senkel trotzdem fullt mer gern die
Hand mer bracht se doch net mehr, die Rent

weil die Knoche mied unn lahm bleibt mer liewer jetzt deham

mer bejammert und begreunt sich do duts ein Schlaach -unn mer is 901

Neunzich, ach ihr liewe Leit, kaaner hot mehr fer aam Zeit

nur gut, dass es de Fernseher gibt es meiste kriegt mer gar net mit
nix mehr Urlaub, nix mehr Kur

de letzte Sand rinnt dorch die Uhr

guckt mer die Stro3 mol hie unn her ei, mer kennt jo gar koan mehr

wahrend oam schunn nix mehr wunnert do duts en Schlag -unn mer is 1001




Ach du liewer Himmel- hunnert.

Mer werd gefilmt, mer werd bewunnert.

Die Presse kimmt unn fraacht em aus. De Landrat bringt en Blumestrauf
De Borjemoaster, den mer gor net kennt - gratuliert mit beide Hand

Er schwatzt mit jedem -redde kanner - Gott, mer is goanz dorchenanner
Jeder froocht, méchte wisse gern - Wie mers gschafft hett, hunnert ze wern
Wie? Des is goanz aafach ehr Leit zum hunnert werrn, do braucht mer Zeit
zum hunnert werrn, ei des kost Johrm do muf3 mitm Kopp mer Auto foahrn
die Hand beweche unn die FUR - schee langsam kaue, viel Gemies

ferrn Dorscht allzeit e edles Gewéchs ab abzich méglichst wenich Sex

unn net zu sehr am Lewe klammern net zu viel doktern, nett zu viel jammern
net alles mitkrieje wolle, was gebote statt Schioftee liewer an trockene Rote
Ganz wichtich is, dass mer zufriede - egal was mer hai,dvéas oam beschiede
was hinne liegt, des es vorbei jeder Tag is schee unn nei

Ihr derft net unnitz Sorje eich mache - vergesst net jeden Tach ze lache

denn unser Herrgott hat frehliche Mensche gern und manche

ldsst er hunnert wern







